
Yog lub POS machine tsis ua haujlwm ne yuav ua licas?
Yog koj siv nyiaj Muasnoj yuav khoom noj, thiab lub POS machine tsis 
ua haujlwm lossis tsis muaj ib lub nyob rau hauv lub khw, tus luj khoom 
mam li sau daim ntawv yuav khoom noj uas hu ua food benefit voucher. 
Tus luj khoom mam li sau tus nabnpawb ntawm koj daim Washington 
EBT Quest Card thiab tus nqi uas koj yuav khoom. TSIS TXHOB muab koj 
tus PIN rau tus luj khoom. Tus luj khoom mam li hum us nug seb koj 
puas muaj nyiaj txaus nyob rau hauv koj cov nyiaj Muasnoj (XWB). Yog 
cov nyiaj tseem tshuav txaus nyob rau hauv koj cov nyiaj Muasnoj, koj 
yuav tau suam npe rau daim ntawv no thiab mam li muab ib daim rau 
koj. Nws tseem ceeb heev uas koj yuav tau khaws daim ntawv no thiab 
muab tus nqi rho tawm ntawm koj daim ntawv yuav khoom EBT zaum 
tas los. Qhov no yuav qhia tau hais tias koj tshuav nyiaj licas tamsim no. 
Lub khw yuav ua ntaub ntawv tsis tau rau kev yuav khoom uas yog siv 
nyiaj Ntsuab.

Kuv mus rho nyiaj puas tau lossis nug txog kuv tus EBT 
account tom lub tuam txhab nyiaj?
Tsis tau, koj tsuas rho tau nyiaj ntawm lub ATM lossis rho nyiaj uas yog 
cash-back/cash-only withdrawal ntawm cov khw uas koom tes xwb. Yog 
koj muaj lus nug, hu rau Customer Service lossis nug koj tus worker.

Yog kuv muaj tsawg dua li $10 nyiaj Ntsuab hauv kuv daim 
Washington EBT Quest Card, kuv yuav ua licas rho tau?
Koj mus yuav khoom es siv lub Point-of-Sale them lossis rho nyiaj uas 
yog cash-back ntawm cov khw uas koom tes.

Kuv puas raug them nqi rau kev siv kuv daim Washington 
EBT Quest Card?
Koj yuav tsis raug them nqi siv koj daim Washington EBT Quest card mus 
yuav khoom noj. Tsis tas li, koj yuav tsis raug them nqi siv koj daim khoj 
uas yog nyiaj Ntsuab yuav khoom noj lossis rho nyiaj ntawm lub POS 
machine. Hos yog siv rau ntawm lub ATM, koj yuav raug them 85-xees 
txhua zaus uas koj siv thiab yuav cia li rho tawm hauv koj cov nyiaj 
Ntsuab uas tseem tshua.

Tus nqi hu ua surcharge yog tus nqi uas tus tswv ntawm lub ATM lossis 
POS machine tsub ntxiv thaum koj rho nyiaj. Tus nqi surcharge, yog raug 
them, yuav cia li rho tawm hauv koj cov nyiaj uas tseem tshuav thiab. 
Yog koj tsis xav them tus nqi surcharge no, koj yuav tau thim (cancel) 
kev rho nyiaj thiab mus siv dua lwm lub ATM lossis POS uas tsis tau them 
tus nqi surcharge.

Puas muaj kevcai tswj kuv siv kuv cov nyiaj Ntsuab EBT?
Txojcai hauv lub xeev tsis pub siv cov nyiaj ntsuab ntawm daim EBT khoj 
lossis cov nyiaj ntsuab uas twb rho tawm ntawm daim EBT khoj lawm coj 

mus twv txiaj. Twv txiaj yog yuav lottery, pull tabs, punchboards, bingo, twv 
nees dhia, casino thiab lwm yam kev twv txiaj uas yog siv txoj hmoo.

Yog kuv tsis siv kuv cov nyiaj ne yuav muaj dabtsi tshwjsim?
Yog koj tsis siv koj cov nyiaj ib txhia ua ntej 365 hnub, cov nyiaj yuav raug 
txiav. Muaj qee zaus, cov nyiaj no yuav tsis muab ntxiv lawm.

Kuv tso puas tau nyiaj ntxiv rau hauv kuv tus EBT account?
Tsis tau. Koj tsuas rho tau nyiaj tawm hauv koj cov nyiaj Ntsuab xwb.

Tso nyiaj Direct Deposit yog dabtsi?
Nws txawv li siv daim EBT, koj xaiv kom muab koj cov nyiaj Ntsuab txhua 
hli tso rau hauv koj tus bank account tshiab lossis tus tamsim no tom 
lub tuam txhab nyiaj los tau. Koj tso tsis tau cov nyiaj Muasnoj rau direct 
deposit. Ntsib koj tus worker yog xav paub ntxiv lossis hu rau xovtooj-dawb 
1-888-235-2954.

Tus Alternate Cardholder yog licas?
Koj xaiv dua ib tus neeg, hu ua Alternate Cardholder, mus muab koj cov 
nyiaj rau koj. Tus neeg Alternate Cardholder yuav tsum tau mus hauv lub 
hoobkas ntawm koj nyob thiab muab nws daim Washington EBT Quest Card 
thiab tus PIN nabnpawb. Yog koj xav tau ib tus neeg Alternate Cardholder, 
xaiv tus uas koj ntseeg siab. Nco ntsoov, yog koj cov nyiaj ploj lossis raug 
nyiag lawm koj yuav tsis tau nyiaj them ntxiv los hloov cov ntawd lawm. 
Yog koj tsis siv tus neeg Alternate Cardholder lawm hu rau Customer Service. 
Yog xav paub ntxiv lossis tau daim ntawv tso cai, hu rau lub hoobkas DSHS 
ntawm koj nyob.

Thaum twg kuv thiaj li hu tau rau 
Customer Service?
• Hu yog koj daim khoj ploj, raug nyiag lossis puas lawm.

• Hu yog koj tsis nco qab lossis koj tus PIN ploj lawm.

• Hu mus hloov koj tus PIN.

• Hu seb koj cov nyiaj tshuav licas.

• Hu mus mloog koj 10 qhov kev siv tas los.

• Hu mus koj lawv xa koj cov kev siv ob-lub hlis tas los tuaj.

• Hu yog koj muaj lus nug lossis xav tau kev pab txog koj daim khoj.

Yog kuv xav tshais chaw lossis pauv kuv qhov 
chaw nyob ne?
Koj yuav tau hu rau koj tus worker yog koj tshais chaw lossis pauv 
chaw nyob.

KEV YUAV SIV KOJ DAIM WASHINGTON 
EBT QUEST CARD NTAWM COV 
AUTOMATED TELLER MACHINE (ATM)
(Siv rau rho nyiaj Ntsuab XWB; nyiaj Muasnoj yuav rho tsis tau ntawm cov ATM)

1.  Ntxig lossis muab koj daim khoj swb rau lub nyeem.
2.  Ntaus koj tus Personal Identification Number (PIN) thiab 

nias  OK  lossis  ENTER.
3. Nias WITHDRAW CASH thiab nias CHECKING.
4. Ntaus seb koj yuav rho licas (piv txwv li, $20, $40, $60, li ntawd).
5. Yog yuav tau them nyiaj rau kev rho nyiaj, nias YES rau hais tias koj 

txaus siab thiab hla mus ntxiv.
6. Muab koj daim khoj, daim ntawv rho nyiaj (receipt) thiab koj cov nyiaj.
7. Suav koj cov nyiaj thiab muab piv rau daim ntawv rho nyiaj.
8. Khaws daim ntawv rho nyiaj no cia kom koj thiaj li paub hais tias nyiaj 

tshuav licas rau yam tom ntej uas koj yuav siv nyiaj.

Tej zaum nws yuav siv li ob peb zaug rho koj cov nyiaj Ntsuab ntawm lub 
ATM yog hais tias lub ATM ntawd tsis pub rho nyiaj ntau tauj ib zaug twg.  
Koj yuav raug them nyiaj rau kev rho nyiaj ib zaug twg yog 85-xees uas yog 
yuav rho tawm ntawm koj cov nyiaj uas tshuav hauv koj tus account, ntxiv 
rau lub tuam txhab tus nqi rho nyiaj uas koj yuav tau them.

Yog lub ATM tsis muab koj daim khoj rov qab los, hu rau Customer Service 
lossis mus rau tom lub hoobkas DSHS ntawm koj nyob kom muab dua ib 
daim tshiab.

LUS NUG THIAB TEB TXOG WASHINGTON EBT
Kuv yuav muab tau kuv cov nyiaj licas uas yog siv daim 
Washington EBT Quest Card?
Txhua lub hlis koj cov nyiaj yuav muab tso ntxiv rau koj tus account. Koj 
yuav tau siv tib daim Washington EBT Quest card txhua hli mus muab koj 
cov nyiaj. Yog koj rho nyiaj lossis mus yuav khoom, cov nyiaj hauv koj tus 
account yuav nqis zuj zus.

Thaum twg kuv mam li tau kuv cov nyiaj?
Cov nyiaj yuav muab tso rau hauv koj tus EBT account tib hnub ntawm 
txhua lub hlis, txawm hais tias hnub ntawd poob rau hnub so ntawm tej lub 
limtiam (weekend) lossis hnub caiv tsis ua haujlwm (holiday). Saib tus lej 
kawg ntawm koj qhov Basic Food Assistance Unit (AU) hauv qab no thiab 
saib mus rau ib sab uas yuav qhia seb hnub twg yog hnub uas koj cov nyiaj 
Muasnoj yuav muab tso rau hauv koj daim Washington EBT Quest Card. 
Hnub uas yuav tau txais cov nyiaj Muasnoj twb muab ntaus rau tsab ntawv 
pom zoo tau txais kev pab Muasnoj lawm thiab. Nyiaj Ntsuab yuav muab 
tawm rau thawj hnub ntawm txhua lub hlis. Txhua yam nyiaj pab yuav 
muab tawm ua ntej 9:00 a.m. Pacific Time. Koj cov nyiaj seem ntawm lub hli 
xaus yuav muab tso ntxiv rau lub hli tom ntej.

Tos txais koj tuaj rau ntawm daim Washington 
Electronic Benefits Transfer (EBT) thiab Washington EBT 
Quest Card—nws muaj kev thaj yeeb, yooj yim siv thiab yog 
ib txog kev yooj yim rau koj siv koj cov kev pab.

Yog koj tau txais kev pab muasnoj uas yog Basic Food, koj siv tau 
koj daim Washington EBT Quest Card mus:
- yuav khoom noj ntawm cov khw uas koomtes

Yog koj tau txais kev pab nyiaj Ntsuab, koj siv tau koj daim 
Washington EBT Quest Card mus:
- rho nyiaj lossis yuav khoom ntawm cov khw uas koomtes
- rho nyiaj ntawm cov ATMs

Nws yooj yim heev!

KEV YUAV SIV KOJ DAIM WASHINGTON 
EBT QUEST CARD NTAWM COV KHW

1.  Paub seb koj tshuav nyiaj licas ua ntej mus yuav khoom.
2.  Muab koj daim Washington EBT Quest Card swb rau 
ntawm lub uas nyeem hu ua Point-Of-Sale (POS) terminal 

LOSSIS cev rau tus uas luj khoom.
3. Yuav tsum qhia rau tus luj khoom seb koj yuav siv cov nyiaj twg (Nyiaj 

Muasnoj lossis Nyiaj Ntsuab).
4. Ntaus koj plaub-tuglej Personal Identification Number (PIN) rau ntawm 

daim keypad uas ntaus lej.  Lub terminal yuav qhia **** rau koj.
5. Nias OK lossis ENTER.
6. Tus luj khoom mam li ntaus tus nqi thiab, yog nws yog lawm, koj nias 

YES rau.
7. Tus luj khoom mam li muab daim ntawv yuav khoom (receipt) rau koj; 

yuav tsum saib seb cov uas ntaus rau ntawm daim ntawv yuav khoom 
puas yog.

8. Khaws daim ntawv yuav khoom no cia kom koj thiaj li paub hais tias 
nyiaj tshuav licas rau yam tom ntej uas koj yuav mus yuav khoom.

Cov qib kauj ruam no yuav txawv yog cov POS uas koj siv tsis zoo sib thooj- 
nug tus luj khoom yog koj xav tau kev pab.

Tus nqi uas koj yuav khoom noj yog tus nqi uas yuav rho tawm hauv koj 
tus account nyiaj Muasnoj xwb.  Lub khw yuav tsis rov nyiaj rov qab rau 
koj yuav Khoomnoj.

Koj rho tau koj cov nyiaj Ntsuab tom khw lossis yuav tau khoom noj thiab 
khoom siv uas tsis yog khoom noj (xuabnpus, pawj, li ntawd).  Koj kom 
cov khw rov nyiaj tau rau koj yog koj siv koj cov nyiaj Ntsuab yuav khoom.  
Yog koj muaj lus nug dabtsi, nug tus uas luj khoom.

Kuv yuav siv kuv daim Washington EBT Quest Card qhov twg?
Koj siv tau koj daim Washington EBT Quest Card rau ntawm cov khw thiab 
ATMs uas koomtes (tsuas rho tau nyiaj Ntsuab ntawm cov cash machines 
xwb) nyob thoob lub tebchaws no. Koj siv tau koj daim khoj rau txhua qhov 
chaw uas koj pom lub npe Quest sau rau. Yog koj tsis pom lub npe Quest 
sau rau, nug tus saib lub khw (store manager) seb koj siv puas tau koj daim 
Khoj yuav khoom noj lossis rho nyiaj ntsuab.

Kuv yuav ua licas yog kuv daim khoj poob lawm?
Yog koj daim Washington EBT Quest Card poob, raug nyiag lossis tsis zoo 
lawm es koj xav tau daim tshiab, hu rau Customer Service ntawm tus 
xovtooj dawb 1-888-328-9271 lossis mus rau lub hoobkas DSHS ntawm  
koj nyob.

Cov lej ntawm kuv daim khoj nyob qhov twg?
Cov lej ntawm koj daim khoj yog 16-tuslej uas nyob rau sab ib ntawm koj 
daim khoj.

Yog kuv daim khoj tsis ua haujlwm no yuav ua licas?
Hu rau Customer Service thiab lawv mam li pab koj. Tus xovtooj no nyob 
rau sab tom qab ntawm koj daim khoj. Hu tau rau Customer Service 24 teev 
tauj ib hnub, 7 hnub tauj ib lub limtiam (siv tsis tau cov xovtooj tso nyiaj 
tom kev).

Yuav ua licas yog rho nyiaj tsis yog nyob rau hauv kuv tus 
account lawm?
Yog lub khw tau txais nyiaj ntau dua lossis tsawg dua los ntawm koj tus EBT 
account uas yog lub computer muaj teebmeem lawm, yuav tau muab koj 
cov nyiaj los kho dua rau. Qhov kev kho no yuav tshwm rau koj cov nyiaj 
lub hli no lossis lwm lub hlis. Yog qhov kev kho no yuav ua rau koj cov nyiaj 
tsawg dua lawm koj yuav tau txais ib tsab ntawv qhia txog qhov EBT kev 
kho no.

Kuv yuav ceev kuv daim khoj licas?
1. Suam npe rau sab tom qab daim khoj.
2. Tsis txhob sau koj tus PIN rau ntawm daim khoj.
3. Khaws koj daim khoj kom zoo thiab ceev kom huv.
4. Tsis txhob nyom koj daim khoj.
5. Tsis txhob muab koj daim khoj mus ze hlaunplaum lossis khoom 

faisfab, xws li TVs, thev, VCRs, microwaves, li ntawd.
6. Tsis txhob muab tso ziab hnub (i.e., tso rau ntawm dashboard 

hauv tsheb).
7. Tsis txhob muab koj daim khoj pov tseg; koj siv tib daim khoj no txhua 

lub hli tsuav yog hais tias koj tseem tau txais kev pab.

Tus Personal Identification Number (PIN) yog dabtsi?
Tus PIN yog plaub-tuslej uas tsis pub qhia rau lwm tus es qhia hais tias 
koj tib leeg xwb thiaj li siv tau koj daim Washington EBT Quest Card. 
Yog koj daim khoj raug xa hauv tsev xa ntawv tuaj, koj yuav tsum tau 
hu rau Customer Service thiab xaiv koj tus PIN tshiab lossis hloov koj tus 
PIN. Tsis txhob qhia koj tus PIN rau leej twg li! Yog leej twg paub koj tus 
PIN, lawv yuav siv tau koj daim khoj mus muab TAG NRHO koj cov nyiaj 
– thiab cov nyiaj ntawd yuav tsis muab ntxiv lawm.

Yog kuv tsis nco qab kuv tus PIN lawm ne yuav ua licas?
Yog koj tsis nco qab koj tus PIN lossis xav hloov koj tus PIN, koj hu tau 
rau Customer Service lossis mus rau hauv lub hoobkas DSHS ntawm koj 
nyob thiab xaiv tus PIN tshiab. Koj yuav tau xaiv plaub tug lej koj yooj 
yim rau koj nco, tabsis kom nyuaj rau lwm tus xav.

Yog kuv ntaus tus PIN tsis yog lawm ne yuav ua licas?
Yog koj tsis nco zoo koj tus PIN, TSIS TXHOB khwv yees koj tus PIN thaum 
siv rau ntawm lub POS terminal lossis ATM. Yog koj ntaus tsis yog koj tus 
PIN, koj tshuav peb zaug ntxiv uas yuav tsum ntaus koj yog xwb. Yog koj 
ntaus tsis yog tus PIN rau zaum plaub, koj yuav siv tsis tau txog tom qab ib 
tag hmo rau qhov koj daim khoj raug muab ncua lawm. Muaj qee zaum, 
lub ATM yuav tsis muab koj daim khoj rov qab rau koj. Yog lub ATM tsis 
muab koj daim khoj rov qab los, hu rau Customer Service lossis mus rau 
tom lub hoobkas DSHS ntawm koj kom muab dua ib daim tshiab.

Kuv yuav ua licas yog thaum muaj leej twg paub kuv tus 
PIN lawm?
Hu rau Customer Service thiab hloov koj tus PIN tamsim lossis hloov koj 
tus PIN online ntawm www.ebtaccount.jpmorgan.com.

Ua licas kuv thiaj li paub hais tias kuv cov nyiaj tshuav 
licas?
Qhov yooj yim tshaj uas yuav kom koj paub hais tias nyiaj tshuav licas 
yog khaws koj cov ntaub ntawv yuav khoom (receipts). Yog koj tsis khaws 
koj cov ntawv yuav khoom, koj mus xyuas tau hauv Internet ntawm  
www.ebtaccount.jpmorgan.com lossis koj hu rau Customer Service. Koj 
yuav tsum paub seb koj tshuav nyiaj licas ua ntej koj mus yuav khoom.

Yog tus lej tom kawg 
ntawm koj qhov Food 

Assistance Unit ID yog
Koj yuav tau txais koj cov 
nyiaj Muasnoj rau hnub

1
2
3
4
5
6
7
8
9
0

Hnub 1 ntawm tej lub hlis
Hnub 2 ntawm tej lub hlis
Hnub 3 ntawm tej lub hlis
Hnub 4 ntawm tej lub hlis
Hnub 5 ntawm tej lub hlis
Hnub 6 ntawm tej lub hlis
Hnub 7 ntawm tej lub hlis
Hnub 8 ntawm tej lub hlis
Hnub 9 ntawm tej lub hlis
Hnub 10 ntawm tej lub hlis


